
SO‘ZBEKISTON 

RESPUBLIKASINING SOLIQ 
TIZIMI MAMLAKATDA 

YASHIRIN IQTISODIYOT 
ULUSHINI QISQARTIRISH 

VOSITASI SIFATIDA
Nabiyev Feruz Nurmurodovich

Soliq qo‘mitasi Strategik rejalashtirish departamenti
Xalqaro reyting va indekslar bilan ishlash hamda

iqtisodiy integratsiya bo‘limi boshlig‘i

Annotatsiуa: Mazkur maqolada O‘zbekiston Respublikasida yashirin iqtisodiyot ulushini qisqartirishda soliq ma’murchi-
li gining muhimligi tadqiq qilingan. Shuningdek, yashirin iqtisodiyotga qarshi soliq ma’murchiligining bugungi kun holati, 
uchrayotgan muammolar, ularni keltirib chiqaruvchi omillar hamda mavjud imkoniyatlar tahlil qilingan. Yuqorida qayd 
etilgan holatlardan kelib chiqib, O‘zbekiston Respublikasi soliq ma’murchiligini yanada takomillashtirish orqali yashirin 
iqtisodiyot ulushini qisqartirish bo‘yicha taklif va tavsiyalar ishlab chiqilgan.

Kalit so‘zlar: soliq ma’murchiligi, soliq rejimlari, yakka tartibdagi tadbirkor, yuridik shaxslar, o‘z-o‘zini band qilganlar, 
soliqdan bo‘yin tovlash, aylanmadan olinadigan soliq, yashirin iqtisodiyot, konvert usulida oylik ish haqi, mahalla soliq 
inspektori, patta, yer va mol-mulk solig‘i, jismoniy shaxslarning shaxsiy hisob-varaqasi, onlayn NKM, EKOIH.
Abstraсt: This article examines the importance of tax administration in reducing the share of the shadow economy in the 
Republic of Uzbekistan. Also, the current state of the tax administration against the hidden economy, emerging prob-
lems, factors causing them, and available opportunities are analyzed. Based on the above-mentioned circumstances, 
proposals and recommendations were developed to reduce the share of the hidden economy by further improving the tax 
administration in the Republic of Uzbekistan.

Keу words: Modern tax administration, declaration of individuals with high incomes, verification of tax debt, interregional 
tax inspectorate, district tax inspector, administration of especially large taxpayers, personnel system, immunity from 
corruption.
Аннотация: В данной статье рассматривается значение налогового администрирования в снижении доли теневой 
экономики в Республике Узбекистан. Также анализируется современное состояние налогового администриро-
вания в отношении теневой экономики, возникающие проблемы, факторы, вызывающие их, и имеющиеся возмож-
ности. С учетом вышеизложенных обстоятельств были разработаны предложения и рекомендации по снижению 
доли теневой экономики путем дальнейшего совершенствования налогового администрирования в Республике 
Узбекистан.

Ключевые слова: Налоговое администрирование, налоговые режимы, самозанятые лица, юридические лица, 
уклонение от уплаты налогов, налог с оборота, теневая экономика, заработная плата в виде конверта, налоговый 
инспектор маҳалли, квитанция, налог на землю и имущество, лицевые счета физических лиц, онлайн ККМ, БРВ.

K I R I S H
Bugungi kunda, soliq ma’murchiligini yanada takomillashtirish, soliq siyosatini liberallashtirish, soliq yukini 

kamaytirish hamda soliqqa tortish mexanizmlarini soddalashtirish orqali tadbirkorlik subyektlariga qulay ish-
bilarmonlik muhitini yaratish ustuvor vazifalardan biri bo‘lib qolmoqda. Mazkur yo‘nalishlarda hukumatimiz 
tomonidan bir qator tizimli islohotlar olib borilmoqda.

Xususan, soliq yukini kamaytirish maqsadida soliq turlari 16 tadan 9 taga qisqartirildi. O‘zbekiston Respub-
likasining soliq siyosatini takomillashtirish konsepsiyasi qabul qilindi, 2019-yil 1-yanvardan boshlab majburiy 
ajratmalar (3,2%) bekor qilindi. Yuridik shaxslardan olinadigan foyda solig‘i stavkasi tijorat banklari uchun – 22 
foizdan 20 foizga, dividendlar va foizlar ko‘rinishidagi daromadlar bo‘yicha to‘lov manbayidan ushlab qolin-
adigan foyda solig‘i stavkasi 10 foizdan 5 foizga, mol-mulk solig‘i stavkasi 5 foizdan 2 foizga, yagona soliq 
to‘lovi stavkasi 5 foizdan 4 foizga va yagona ijtimoiy to‘lov stavkasi 15 foizdan 12 foizga pasaytirildi.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

592 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, fevral.  № 2-son.

Shuningdek, jismoniy shaxslarning ish haqidan olinadigan 8 foizli sug‘urta badali bekor qilindi hamda soliq 
stavkasi 22,5 foizgacha bo‘lgan 4 pog‘onali daromad solig‘ining yagona stavkasi 12 foiz etib belgilandi.

Bundan tashqari, iqtisodiyotga soliq yukini adolatli taqsimlash hamda qo‘shilgan qiymat solig‘i zanjiri uzluk-
sizligini ta’minlash maqsadida tovar aylanmasi 1 mlrd so‘mdan oshgan soliq to‘lovchilar QQS to‘lashi belgilandi 
va mazkur soliq stavkasi 20 foizdan 12 foizga tushirildi hamda qo‘shilgan qiymat solig‘ini qoplab berish amali-
yoti joriy etildi.

Shu bilan birgalikda soliq yukini kamaytirish orqali tadbirkorlarni davlat tomonidan qo‘llab-quvvatlash 
borasida amalga oshirilgan bir qator ijobiy ishlar natijasida umumbelgilangan soliq to‘lovchilar soni 23 baro-
barga (178 ming) ortdi. Rasmiy band bo‘lgan xodimlar soni 130 foizga (5,1 mln nafar) ko‘paydi. Yuridik shaxs 
sifatida mol-mulk solig‘ini to‘lovchi korxonalar soni 8,4 barobarga (77,3 mingta) oshdi.

Shuningdek, tadbirkorlik subyektlarini qo‘llab-quvvatlashga qaratilgan umumiy tarzda berilgan yengillik va 
imtiyozlar natijasida ularning ixtiyorida 2017-2023-yillarda 281,3 trln.so‘mga yaqin mablag‘ qoldirildi.

Mazkur islohotlar natijasida milliy iqtisodiyotning barqaror o‘sishi, tadbirkorlik subyektlari sonining oshishi 
hamda faoliyatlarning kengayishiga qaramasdan mamlakatda yalpi ichki mahsulotga nisbatan yashirin iqti-
sodiyot ulushi 40–45 foiz atrofida saqlanib qolmoqda.

A D A B I Y O T L A R  S H A R H I
Soliq organlari mamlakatda yashirin iqtisodiyot ulushini qisqartirishning asosiy vositasi sifatida mavzusida 

bir qator xorijiy va mahalliy iqtisodchi olimlar tadqiqot olib borishgan. Xususan, rus olimlari K.Chernousova1, 
B.Aleshnikova, T.Bursevalar2 va M.Dergachevlar3 hukumat idoralari ichida soliq organlarining mamlakat yashirin 
iqtisodiyot ulushini qisqartirishdagi muhim o‘ringa ega ekanligi shuningdek, yashirin iqtisodiyotni keltirib chiqa-
ruvchi omillarini bartaraf etishda soliq ma’murchiligi mexanizmlarini yanada takomillashtirishga alohida e’tibor 
qaratish zarurligini ta’kidlab o‘tganlar.

Bundan tashqari, g‘arb tadqiqotchi olimlari M.Engelshalk, R.Avastbi4, V.Rolandas, A.Stavitskiy,  
G.Xarlamova va Ye.Ulvidiyenelar5 yashirin iqtisodiyot ulushi yuqori mamlakatlarning aksariyatida soliq tizimining 
yetarli darajada mukammal emasligi, tizimning xato va kamchiliklari mavjudligini ta’kidlab, soliq tizimining 
nazorat yo‘nalishidagi xodimlariga yordam beruvchi turli xil qonun loyihalarini qabul qilish shuningdek, tadbir-
korlik subyektlari uchun soliqqa tortish rejimlarini soddalashtirish zarurligini aytib o‘tganlar.

Shu bilan birgalikda, Iqtisodiy hamkorlik va rivojlanish tashkilotining 2022-yilgi hisobotida rivojlangan va 
rivojlanayotgan mamlakatlarda soliq ma’murchiligining joriy holati hamda uni isloh qilish bo‘yicha tegishli taklif 
va tavsiyalar keltirib o‘tilgan. Mazkur takliflarda, asosan, inson omilini maksimal qisqartirish, biznes jarayonlarni 
raqamlashtirish hamda soliq yukini tegishli maromda saqlab turish keltirib o‘tilgan6.

Shuningdek, mahalliy tadqiqotchi olimlar Sh.Tashmatov7 transfert narxlarni belgilashda soliq nazoratini 
takomillashtirish, I.Niyazmetov8 soliq siyosatidagi bo‘shliqlarni istiqbolli soliq mexanizmlarini joriy etish orqali 
to‘ldirish, S.Voronin9 zamonaviy soliq islohotlarida soliqqa tortishning ilmiy asoslariga mos kelishiga alohida 
e’tibor qaratib o‘tgan.

Yuqoridagilardan farqli ravishda, Jahon banki10 O‘zbekiston Respublikasida yashirin iqtisodiyot ulushi 
yalpi ichki mahsulotga nisbatan 58,5 foizni tashkil etganligi mazkur salbiy ko‘rsatkichni bartaraf etish bo‘yicha 
hukumat tomonidan operativ ravishda tizimli choralar ko‘rilishi zarurligi ta’kidlangan. Shuningdek, yashirin iqti-
sodiyot ulushini qisqartirishda dastlab soliq ma’murchiligidagi mexanizmlarni o‘zgartirish, soliq to‘lovchilar bilan 
bevosita munosabatga kirishadigan soliq organi xodimlarini korrupsiyaga nisbatan murosasiz fikrini shakllan-
tirish hamda eng asosiysi tadbirkorlik subyektlari faoliyatini monitoring va tahlil qilishni to‘liq qamrab olish zarur-
ligi keltirib o‘tilgan.

1 Черноусова К.С. “Органы налогового контроля как инструмент борьбы с теневым сектором экономики в России”. International 
Journal of Humanities and Natural Sciences, vol. 12-4 (51), 2020.

2  Алешникова В.И., Бурцева Т.А. Инструменты противодействия теневой экономике в регионах России // Вестник Воронежского 
государственного университета. Серия: экономика и управление. – 2019. – №4. – С. 28-34.

3 Дергачев М.В., Елсуков М.Ю. Основные причины возникновения теневой экономики в России. – 2018.
4 “Taxation and the Shadow Economy”. How the Tax System Can Stimulate and Enforce the Formalization of Business Activities. Policy 

Research Working Paper 8391 – 2018.
5 “Реализация бюджетно-налоговой политики государства” УДК 336.02 DOI 10.23672/t0403-6841-8028-e.
6 “Перечень инициатив в области налоговых технологий” ОЭСР (2022 г.), https://www.oecd.org/tax/forum-on-tax-administration/

tax-technology-tools-and-digital-solutions/.
7 Sh.Tashmatov. “Transfert narxlarni belgilashda soliq nazoratini takomillashtirish” Toshkent moliya instituti Respublika miqyosidagi 

ilmiy-amaliy konferensiya materiallar to‘plami Toshkent – 2022.
8 I.Niyazmetov “Soliq siyosatidagi bo‘shliqlar” O‘zbekiston Respublikasida soliq ma’muriyatchiligi samarali faoliyatini ta’minlash: nazariy 

konseptual asoslar va amaliyot muammolari mavzusidagi konferensiya to‘plami. Toshkent – 2022.
9 С.А.Воронин “Пути развития классификации налогов и сборов в Республике Узбекистан”. –Ташкент – 2022.
10 “Узбекстан – вторая систематическая диагностика страны” Всемирный Банк – 2022.

Tadqiqot doirasida “O‘zbekiston Respublikasida zamonaviy soliq ma’murchiligini joriy etish orqali yashirin 
iqtisodiyot ulushini qisqartirish” mavzusiga doir empirik ma’lumotlar tahlili o‘tkazildi. Shu bilan birgalikda, “Kon-
tent” tahlil, “SWOT” tahlil, “Pattern” metodi, ekspert so‘rovi hamda dala so‘rovlaridan foydalanildi.

T A H L I L  V A  N A T I J A L A R
Yuqori daromadga ega bo‘lgan jismoniy shaxslarni maxsus deklaratsiya asosida soliqqa tortish 

tizimini yo‘lga qo‘yish orqali yashirin iqtisodiyotni qisqartirish bo‘yicha
Hozirda jismoniy shaxslar tomonidan olingan daromadlarni soliq xizmati organlarida deklaratsiya asosida 

rasmiylashtirish amaliyoti joriy etilgan bo‘lsada, ayrim fuqarolar tomonidan soliq to‘lashdan bo‘yin tovlash maq-
sadida yashirin faoliyatdan olingan daromadlarni yashirish holatlari kuzatilmoqda.

Ma’lumot o‘rnida: 2022-yilda jami 1 399 nafar jismoniy shaxslar tomonidan 4 639,2 mlrd.so‘m miqdoridagi 
xarajatlar amalga oshirilgan bo‘lib, mazkur fuqarolarning 44 foizi (yoki 612 nafari) rasmiy ish joyiga ega 
bo‘lmagan biroq, daromadi 4 591,2 mlrd.so‘mni, 56 foizi (yoki 787 nafari) rasmiy ish joyiga ega biroq, daromadi 
47,9 mlrd.so‘mni tashkil qilgan.

Mazkur amaliyot bo‘yicha bir qator ilg‘or xorijiy mamlakatlar (Shveysariya, Norvegiya, Ispaniya, Nider-
landiya, Italiya, Argentina) tajribalari o‘rganib chiqilganda, yuqori miqdordagi daromadga va mol-mulkka ega 
bo‘lgan jismoniy shaxslarga nisbatan “majburiy deklaratsiya” asosida soliqqa tortish tartibi joriy etilganligi 
ma’lum bo‘ldi. Bundan tashqari, “Capgemini” menejment va axborot texnologiyalari bo‘yicha maslahat kom-
paniyasi tomonidan yuqori daromadga ega bo‘lgan shaxslar daromad miqdoridan kelib chiqib, 5 ta guruhga 
segmentlangan11.

Yuqorida keltirilgan holatlarni bartaraf etish shuningdek, budjet daromadlari barqarorligini ta’minlash maq-
sadida amalga oshirilgan xarajatlardan kelib chiqqan holda yuqori daromadga (5 mlrd so‘mdan ortiq) ega 
bo‘lgan jismoniy shaxslarni (Nigh Net Worth Individuals) maxsus deklaratsiya asosida soliqqa tortish tizimini 
joriy etish maqsadga muvofiq hisoblanadi.

Ijtimoiy soliq stavkasining yuqoriligi ortidan konvertda ishchi xodimlarga ish haqi to‘lanishi holati 
bo‘yicha

Bugungi kunda, tadbirkorlik subyektlari tomonidan ishchi xodimlarini ro‘yxatdan o‘tkazmasdan ularga kon-
vertda ish haqini to‘lash orqali soliq to‘lashdan bo‘yin tovlash holatlari kuzatilmoqda.

Ma’lumot o‘rnida: 2023-yilda mamlakatimizda mehnatga layoqatli aholi soni – 20,7 mln nafarni, band aholi 
soni – 13,8 mln nafarni, ishsiz aholi soni – 1,3 mln nafarni, ishsizlik ko‘rsatkichi esa 9,4 foizni tashkil etadi. 
Mehnatga layoqatli aholining 66,7 foizi rasmiy band, 6,3 foizi rasmiy ishsiz hisoblansa, qolgan 27,0 foiz (yoki 
5,5 mln nafar) qismi bevosita norasmiy band aholi hisoblanadi (1-chizma).

1-chizma: 202-yilda O‘zbekiston Respublikasining mehnat resurslari to‘g‘risidagi tahliliy ma’lumot

11 Fransiya davlati Global va innovatsion konsalting kompaniyasining 2023-yilgi hisoboti https://www.capgemini.com/us-en/about-us/
who-we-are/our-brands/capgemini-engineering/

Mazkur chizmada keltirilgan tahliliy ma’lumotlar shuni ko‘rsatmoqdaki, mamlakat mehnat resurslarining 
27 foizi (yoki 5,5 mln.nafar) bugungi kunda norasmiy band bo‘lib, yashirin iqtisodiyot ulushiga o‘z hissalarini 
qo‘shib kelmoqdalar. Rivojlanayotgan mamlakatlarda ushbu kabi salbiy holatlarni keltirib chiqaruvchi bir qator 
quyidagi omillar mavjud12:

■ soliq yukining og‘irligi (ijtimoiy soliq);
■ yashirin iqtisodiyotga qarshi ta’sirchan mexanizmlarning mavjud emasligi;
■ mehnat resurslarini hisobga olish tizimining raqamlashtirilmaganligi;
■ Tadbirkorlik subyektlarining soliq xizmati organlariga bo‘lgan ishonchsizligi;
■ soliq xizmati organlari faoliyatining samarali yo‘lga qo‘yilmaganligi;
■ soliq xizmati organlarida korrupsiya ulushining yuqoriligi.
Yuqorida keltirib o‘tilgan omillarni bartaraf etish maqsadida, tadbirkorlik subyektlari uchun ijtimoiy soliq 

stavkasini pasaytirish, nazorat qiluvchi organlarning nazorat mexanizmlarini kuchaytirish hamda mehnat 
resurslarini hisobini yuritishning elektron ma’lumotlar bazasini shakllanitirish maqsadga muvofiq.

Soliq ma’murchiligidagi soliqqa tortish rejimlari tadbirkorlik subyektlarining soliq to‘lashdan bo‘yin 
tovlash uchun vosita bo‘lib qolayotganligi bo‘yicha

So‘nggi yillarda milliy iqtisodiyotning barqaror o‘sishi, tadbirkorlik subyektlari sonining oshishi hamda 
faoliyatlarning kengayishiga qaramasdan hududiy soliq xizmati organlarining ish samaradorligi ko‘rsatkichlari 
turg‘un holatda saqlanib qolmoqda. Mazkur muammoni keltirib chiqaruvchi bir qator omillar mavjud.

Xususan, soliq qonunchiligida soliqqa tortishning yagona rejimi mavjud emas. Ya’ni tadbirkorlik subyektlari 
aylanma hajmidan kelib chiqib, 3 xil turdagi tabaqalashtirilgan soliq rejimlari asosida soliqqa tortiladi. Shuning-
 dek, bugungi kunda fuqarolar yakka tartibdagi tadbirkor sifatida ro‘yxatdan o‘tmasdan, 100 dan ortiq faoliyat turi 
bilan o‘zini o‘zi band qilish bilan shug‘ullanishi mumkin. Bunda, mazkur shaxslar tomonidan mehnat staji his-
oblanishi uchun budjetdan tashqari pensiya jamg‘armasiga ijtimoiy soliq to‘lanadi. Ushbu soliqqa tortish rejimla-
rining rang barangligi tadbirkorlik subyektlari tomonidan olgan daromadlarini soliqdan bo‘yin tovlash maqsadida 
yashirish uchun imkoniyat sifatida foydalanib kelinmoqda (1-jadval).

1-jadval: 2023-yilda tadbirkorlik subyektlari tomonidan to‘langan soliqlar hamda soliq rejimlari bo‘yicha soliq 
yukining qiyosiy-tahliliy jadvali13

O‘zini-
o‘zi band 
qilganlar

Qatiy soliq 
to‘lovchi 
YATTlar*

AOS to‘lovchilar 
(YATT, Yuridik 

shaxslar)*

Umumbelgilangan tartibda 
soliq to‘lovchilar (YATT, 

Yuridik shaxslar (yirik soliq 
to‘lovchilardan tashqari))*

Soni (ming nafar) 2 500,0 197,5 356,5 211,1

To‘laydigan soliqlari Ijtimoiy soliq 
(ixtiyoriy)

Qatiy soliq, 
daromad solig‘i, 

ijtimoiy soliq

Aylanmadan 
olinadigan soliq, 
daromad solig‘i

Foyda solig‘i, QQS, ijtimoiy 
soliq, yer va mol-mulk solig‘i

Soliqlar summasi (mlrd.so‘m) 90,5 399,2 2 407,3 24 435,9

O‘rtacha soliq yuklamasi (ming.
so‘m) 36,4 2 046,1 6 752,6 115 755,0

Shu jumladan,

Chakana savdo faoliyati bilan 
shug‘ullanuvchilar soni (ming 
nafar)

- 118,1 162,7 190,2

Tovar aylanmasi (mlrd.so‘m) - 24 425,3 113 400,8 156 265,7

To‘langan soliqlar summasi (mlrd.
so‘m) - 284,4 1 709,2 17 349,5

O‘rtacha soliq yuklamasi (ming.
so‘m) - 2 399,6 10 505,2 91 217,1

*Izoh: YATTlar soni – 240,7 mingta, yuridik shaxslar soni – 501,7 mingtani tashkil etgan.

12 Л.Ватаева. Зарплата в конвертах. Журнал Финансового Университета Правительства РФ– 2022.
13 O‘zbekiston Respublikasi Prezidenti huzuridagi Statistika agentligi 2023-yilgi hisoboti hamda Soliq qo‘mitasining “Factbook 2023” 

jurnali.

STahlillar shuni ko‘rsatmoqdaki, bugungi kunda tadbirkorlik subyektlari tomonidan soliq rejimlarini tanlashda 

daromadlarini yashirish, tovar-aylanmalarini kamaytirib ko‘rsatish imkoniyatidan foydalanish holatlari mavjud. 
Bundan tashqari, hududiy soliq xizmati organlarining soliq to‘lovchilar bilan o‘zaro hamkorlikdagi munosabatlari 
(til biriktirish) orqali ushbu soliq to‘lovchilarning soliqdan bo‘yin tovlashiga qulay muhit bo‘lib xizmat qilmoqda.

Soliq to‘lashdan bo‘yin tovlash holatlarini bartaraf etish, soliq to‘lovchilarga teng raqobat muhitini yaratish 
hamda davlat budjeti barqarorligini ta’minlash maqsadida pilot rejimida chakana savdo faoliyati bilan shug‘ul-
lanuvchi biznes uchun yagona tartibdagi soliq rejimini joriy etish muhim. Mazkur rejimda tadbirkorlik subyektlari 
tovar-aylanmalari hajmidan qati nazar bir xil miqdordagi soliq yukini (soliq stavkalarini) belgilash zarur.

X U L O S A  V A  T A K L I F L A R
O‘tkazilgan tahlillar haqiqatdan ham mamlakatda yashirin iqtisodiyot ulushini qisqartirishda soliq tizimining 

(ma’murchiligining) alohida o‘ringa ekanligini ko‘rsatmoqda. Jahon Banki tomonidan 2022-yilda O‘zbekiston 
Respublikasida yashirin iqtisodiyot ulushi 58,5 foiz bo‘lganligi, yashirin iqtisodiyotga nisbatan keskin chora 
ko‘rish zarurligidan kelib chiqib, quyidagi islohotlarni nazarda tutuvchi choralarni ko‘rish maqsadga muvofiq:

1. Tadbirkorlik subyektlari uchun soliq to‘lashdan bo‘yin tovlashga imkon beruvchi soliq rejimlarini qayta 
ko‘rib chiqib, shaffof hamda teng raqobat sharoitlarini taqdim etadigan soliq ma’murchiligini yo‘lga 
qo‘yish;

2. Tadbirkorlik subyektlari uchun ijtimoiy soliq stavkasini pasaytirish orqali 5,5 mln nafar norasmiy band 
aholini legallashtirish;

3. 2024–2030-yillarda soliq ma’murchiligi va soliq organlarini rivojlantirish strategiyasini ishlab chiqish 
hamda mazkur strategiya doirasida quyidagilarni isloh qilish:

■ Soliq to‘lovchilarga ko‘rsatilayotgan xizmat sifatini yanada oshirish, shuningdek, soliq qonunchiligi 
bo‘yicha yagona yondashuv asosida maslahatlar berish tizimini yo‘lga qo‘yish (bunda, Soliq qo‘mi-
tasi markaziy apparati tarkibiy tuzilmasida murojaatlar bilan ishlash bo‘yicha alohida tuzilma faoliyatini 
tashkil etish);

■ Soliq organlari tomonidan tadbirkorlik subyektlariga (ariza beruvchilarga) muayyan bitim bo‘yicha 
soliqqa tortish va uning yuzaga kelishi mumkin bo‘lgan soliq oqibatlarini dastlabki baholash to‘g‘risida 
“Tax rulling” tamoyili asosida xizmatni yo‘lga qo‘yish;

■ Soliq organlari xodimlari faoliyatining samaradorligini baholash (KPI) tizimini joriy etish. Bunda, har bir 
soha yo‘nalishlari bo‘yicha strategik, taktik va operativ baholash indikatorlarini ishlab chiqish. Mazkur 
tizim asosida xodimlarning samaradorlik ko‘rsatkichlaridan kelib chiqib, rag‘batlantirish mexanizmini 
joriy etish;

■ Soliq nazorati va soliq qarzini undirish bo‘yicha amalga oshiriladigan ishlarni takomillashtirish hamda 
markazlashtirilgan nazorat tizimini joriy qilish maqsadida Soliq qo‘mitasi huzurida Soliq nazorati va soliq 
qarzi bilan ishlash bo‘yicha hududlararo soliq inspeksiyasini tashkil etish.

■ Soliq qo‘mitasi tarkibiy tuzilmasida soliq tizimining joriy holatini, soliq ma’murchiligidagi muammo va 
kamchiliklarni tizimli ravishda tahlil qilish, soliq tizimini takomillashtirish hamda zamonaviy soliq ma’mur-
chiligini joriy etish bo‘yicha ilmiy tadqiqotlar markazi faoliyatini yo‘lga qo‘yish;

■ Soliq xizmati organlari xodimlarining korrupsiyaviy reytingini shakllantirish, soliq xizmati bo‘linmala-
rining korrupsiyaga moyilligi indeksini hamda ushbu bo‘linmalarda xizmat qilishning o‘ziga xos me’yor-
larini ishlab chiqish. Bunda, riski yuqori bo‘lgan bo‘linma xodimlarini qisqa muddatda rotatsiya qilish 
shartlarini belgilash.

